
Тусламж хэрэгтэй үедээ ингээрэй!

Хүүхдэд 
зориулсан

Хамтдаа хэрэгжүүлэх, 
эерэг хүмүүжил

Та нарыг аюулгүй өсөж хөгжихөд 
зайлшгүй шаардлагатай зүйлсийг 
зохих ёсоор нь анхаарч халамжлахгүй, 
ганцааранг нь орхих үйлдлийг хэлнэ.

· Сургуульд явуулахгүй байх, эсвэл удаан хугацаагаар сургуульд 
  нь явуулахгүй амраах үйлдэл
· Гэртээ, эмнэлэгт зэрэг газарт ганцааранг нь үлдээгээд том хүн 
  явчихдаг үйлдэл
· Хоолыг нь сайн өгөхгүй байх, эсвэл өвдсөн байхад нь эмнэлэгт 
  үзүүлэхгүйгээр зүгээр орхих үйлдэл

Эдгээр үйлдлүүд бүгд “хүүхдийн хүчирхийлэл” юм!

Хүүхдийн хүчирхийллийн 
талаар мэдэж авцгаая

Хүүхдийн хүчирхийлэл гэж юу вэ?

Том хүн та нарын бие болон сэтгэл санаанд шарх учруулах, эрүүл саруул өсөж хөгжихөд нь 

саад болж зовоох, эсвэл та нарыг асран хамгаалах ёстой аав, ээж эсвэл асран хамгаалагч та 

нарыг ганцааранг нь орхиод явах, эсвэл асран хамгаалахгүй байхыг хэлнэ.

Санамсаргүй биш, та нарыг зориуд 
цохих эсвэл гэмтээх үйлдлийг хэлнэ.

Та нарын биеийг эрхэмлэн 
хүндэтгэхгүй, том хүний буруу 
зорилгын төлөө ашиглах 
үйлдлийг хэлнэ.

Үг хэл, үйлдлээрээ айлгах, эсвэл бусад 
хүүхдүүдтэй харьцуулах зэрэг та 
нарыг гунигтай, айдастай болгодог 
үйлдлийг хэлнэ.

· Гар, хөл зэрэг биеийн хэсгээр цохих, эсвэл хазах үйлдэл
· Ойр хавьд байгаа эд зүйлээр цохих, эсвэл хүч хэрэглэн 
  айлгаж сүрдүүлэх үйлдэл
· Халуун усаар түлэх, эсвэл биед хортой эм, химийн бодисоор 
  биеийг өвтгөх үйлдэл

· Дургүй байхад нь биеийг нь дур мэдэн хүрэх, эсвэл хүрэхийг 
  албадах үйлдэл
· Ичгэвтэр, эвгүй үг хэлэх, эсвэл зохисгүй биеийн хөдөлгөөнөөр 
  шоолох үйлдэл
· Харахад эвгүй, садар самуун зураг, бичлэгийг хүчээр үзүүлэх, 
  эсвэл биеийг нь зураг эсвэл дүрс бичлэгээр авах үйлдэл

· Өөртөө итгэх итгэлийг нь алдагдуулах муухай үг хэлэх, эсвэл үл 
  тоомсорлосон үг хэлэх үйлдэл
· Ах, дүү эсвэл найзтай нь харьцуулж ялгаварлан гадуурхах, үзэн  
  ядах үйлдэл
· Айлгаж сүрдүүлэх, эсвэл гэртээ хэрэлдэж, маргалдаж байгааг нь  
  харах нөхцөлд оруулах үйлдэл

1. Биеийг өвтгөх үйлдэл 

3. Ичиж, тавгүй мэдрэмж 
    төрүүлэх үйлдэл  

4. Асран хамгаалахгүй, хараа  
    хяналтгүй орхих үйлдэл 

2. Сэтгэл санааг өвтгөх үйлдэл Бие махбодын 
хүчирхийлэл

Бэлгийн 
хүчирхийлэл Үл хайхрах

Сэтгэл санааны 
хүчирхийлэл

Тусламж хэрэгтэй үедээ ингээрэй!

Та нар зориг гарган хэлбэл, ингэж тусалдаг!

1. Мэдээлэл хүлээн авах

Хүүхдийн хүчирхийллийг олж мэдсэн хэн нэгэн (эсвэл хүүхэд өөрөө) 
тусламж хүснэ.

●   Өдөр, шөнө хамаарахгүйгээр хэзээ ч 112 дугаарт залгавал та нарт туслах том хүмүүсээс   
  тусламж хүсэх боломжтой.

●   Цагдаагийн алба хаагч болон зөвлөх багш нар хүрэлцэн ирж, юу болсныг та 
  нараас асууж, нөхцөл байдлыг хамтдаа нэг бүрчлэн шалгана.

Цагдаагийн алба хаагч болон зөвлөх багш нар хүрэлцэн ирнэ.

2. Хэргийн газарт шалгах

●   Миний төлөө (хохирсон хүүхэд), бие болон сэтгэл санааны шархыг эмчилж, та нарыг 
   мөрөөдлөө биелүүлэхэд тусална.
●   Шарх учруулсан том хүний төлөө (хүчирхийлэл үйлдэгч), та нарыг аюулд оруулахгүй, 
   зовоохгүй байхад нь сургалт, эмчилгээнд хамрагдахад тусална.
●   Та нарын гэр бүлийн төлөө (хохирсон хүүхдийн гэр бүл), гэр бүл эв найртай болоход нь 
   зөвлөгөө өгч, гэр бүлийн эдийн засгийн нөхцөл хүнд байвал амьжиргааны зардал эсвэл 
   шаардлагатай эд зүйлсийг хүргэж, гэр бүлийн бүх гишүүнийг аз жаргалтай болоход нь эцсийг 
   хүртэл тусална.

5. Тохиолдлын хяналт, дэмжлэг

Үргэлжлүүлэн тусламж авах боломжтой.

●   Хэрэв томчууд гэртээ үргэлжлүүлэн байх нь аюултай гэж үзвэл, та нарыг аюулгүй 
  хамгаалж чадах түр хамгаалах байр, тайван байж болох өөр гэр бүл, эсвэл биеийг тань 
  эмчлэх эмнэлэгт хүргэж, тайван амрахад тань тусална.

Аюулгүй газар шилжүүлэн хамгаална.

3. Хохирсон хүүхэд

Хүүхдийн хүчирхийллийн талаар 
мэдээлсний дараах үйл явц

Дахин муу үйлдэл гаргахгүй байхад нь анхаарна.

4. Хүчирхийлэл үйлдсэн том хүнд арга хэмжээ авах

●   Та нарт шарх учруулсан том хүн ойртож ирэх, эсвэл дахин та нарыг зовоохгүй байхад 
  нь цагдаагийн алба хаагчид сайтар хамгаална.
●   Та нарт шарх учруулсан том хүнийг та нараас тусад нь амьдруулах, эсвэл цаашид та 
  нарт муу үйлдэл гаргахгүй байхад нь зөвлөгөө, сургалтад хамруулна.

Хамтдаа хэрэгжүүлэх,эерэг хүмүүжил



Мэдээлсэн хүнийг аюулгүй хамгаална.

Мэдээлэгчийг хамгаалах тогтолцоо

1. Нууцыг хамгаалах

Мэдээлсэн хүн хэн болохыг хэнд ч мэдэгдэхгүйгээр нууцална.

Хэрэв мэдээлсэн хүн хэн болохыг бусдад нууцаар хэлэх эсвэл цуурхал тараах 

хүн байвал, тэр хүн хуульд заасны дагуу маш хүнд шийтгэл хүлээнэ.

2. Хохирол амсахаас хамгаалах

Мэдээлсэн гэсэн шалтгаанаар загнуулахгүй, хохирол амсахгүй.

Мэдээлсэн гэсэн шалтгаанаар гадуурхах, зовоох, эсвэл таагүй харьцаж 

болохгүй. Зориг гарган тусламж хүссэн хүнийг хамгаалахын тулд хууль нь 

мэдээлсэн гэсэн шалтгаанаар бусад хүн муу үйлдэл гаргахаас хамгаалдаг.

3. Аюулгүй байдлыг хамгаалах

Аюулд өртөхгүй байхаар найдвартай хамгаална.

Шалгалт өгөх үед жинхэнэ нэрийнхээ оронд өөр нэр ашиглан, 

жинхэнэ нэрийг тань хэн ч мэдэхгүй байхаар нууцалж болно. Хэрэв 

хэн нэгэн ирж зовоохыг оролдвол цагдаагийн алба хаагчид гэрийн 

тань ойр орчмоор тогтмол эргүүл хийж, аюулгүй газар байрлах 

боломжтой байхаар найдвартай хамгаална.

Хэн нэгнийг зодуулж байгаа, айж байгаа, эсвэл ганцаараа хэцүү байдалд байгааг 

харвал итгэж болох том хүн, эсвэл 112, зөвлөгөө өгөх байгууллагад хэлэхэд зүгээр. 

Өөрийн мэдэж байгаа зүйлээ үнэнээр нь хэлэх нь та нар болон найзуудынхаа 

аюулгүй байдлыг хамгаалах чухал үйлдэл юм.

Бүү эргэлзээрэй, мэдээлээрэй!

Тусламж хэрэгтэй үедээ ингээрэй!



 

Хүүхдийн аюулгүй байдлыг 
хамгаалах газрын танилцуулга

“Хүүхдийн аюулгүй байдлыг хамгаалах газар” 
гэж ямар газар вэ?

Манай дүүргийн “Хүүхдийн аюулгүй байдлыг хамгаалах газар”-ыг хайж 
олоорой

Ийм үед “Хүүхдийн аюулгүй байдлыг хамгаалах 
газар”-аас тусламж хүсээрэй!

(Машин дотроос) “Сургууль (эмнэлэг, сургалтын 
төв гэх мэт)-ийг хайж байгаа юм. Туслаад өгөх 
үү?” эсвэл “Гэр нэг зүгт юм байна~ Чамайг 
хүргээд өгье.”
Танихгүй хүний машинд хэзээ ч сууж болохгүй! 
Ийм нөхцөлд “Би гэр лүүгээ явах ёстой.” эсвэл 
“Би ганцаараа явж чадна.” гэж хэлээрэй.

“Би дээд давхарт нь амьдардаг ах байна. 
Хамт лифтэнд сууя.”
Сэжигтэй хүнтэй хэзээ ч хамт явж болохгүй! Ийм 
тохиолдолд “Би нэг юманд яваад ирэх хэрэгтэй.” 
гэж хэлээд тэр газраас холдоорой.

Та нарын байнга явдаг сургууль, ойр орчмын бичиг хэргийн дэлгүүр, 24 цагийн дэлгүүр, эмийн 
сан зэрэг нь “Хүүхдийн аюулгүй байдлыг хамгаалах газар” юм. Аюултай нөхцөлд орсон эсвэл 
тусламж хэрэгтэй үедээ орвол та нарыг аюулгүй хамгаалж, цагдаагийн алба хаагчид хүргэж өгнө.

Дараах нөхцөл байдалд танихгүй хүн та нартай яривал огт дагаж явж болохгүй бөгөөд тусламж хэрэгтэй 

үед ойрхон байгаа “Хүүхдийн аюулгүй байдлыг хамгаалах газар”-т очиж тусламж хүсээрэй!

Аюулгүй байдал Dream (SAFETY Dream) цахим хуудсаас өөрийн амьдарч буй газрын “Хүүхдийн аюулгүй байдлыг 
хамгаалах газар”-ын байршлыг шалгах боломжтой! 

“Би ээжийн чинь найз байна~ Ээжтэй чинь 
хамт байгаа, хамт явъя.”
Аав, ээжийнхээ зөвшөөрөлгүйгээр хэнийг ч 
дагаж явж болохгүй! Ийм нөхцөлд эхлээд гэр 
бүлийнхэнтэйгээ холбоо барина гэж хэлээд, 
дагаж явж болохгүй.

Аюулгүй байдал Dream 
(SAFETY Dream) цахим хуудас 
(www.safe182.go.kr)-д нэвтрэх 

“Хүүхдийн аюулгүй байдлыг хамгаалах 
газар” дээр дарах 

“Хүүхдийн аюулгүй байдлыг хамгаалах газар 
хайх” дээр дарах

Өөрийн нэр, нас, хаяг, утасны дугаар, аав ээжийнхээ нэрийг заавал 
цээжилж аваарай.
Холбоо барих мэдээлэл бичсэн зүүлт, бугуйвч, нэрийн тэмдэг зэрэг та нарын талаар 
дэлгэрэнгүй мэдээллийг мэдэх боломжтой зүйлсийг үргэлж бусдад харагдахгүйгээр 
зүүгээрэй.

※ Түүнээс гадна төөрсөн эсвэл хамгаалагчтайгаа салсан, гэнэт өвдсөн эсвэл гэмтсэн, сургуулийн дээрэлхэлтэд өртсөн зэрэг аюултай нөхцөлд 
     орсон бол ойрхон байгаа “Хүүхдийн аюулгүй байдлыг хамгаалах газар”-аас тусламж хүсээрэй!

(Тоглоомын төхөөрөмж, амттан гэх мэт 
үзүүлэн) “Аваад өгье, хамт явах уу?” эсвэл 
“Шинээр нээгдсэн сургалтын төвд бэлэг өгч 
байгаа, хамт явъя.”
Танихгүй хүний өгсөн бэлгийг авч болохгүй! Ийм 
тохиолдолд хэрэггүй гэж татгалзаад, тэр газраас 
холдоорой.

Хамтдаа хэрэгжүүлэх,эерэг хүмүүжил



Хүүхдийн хүчирхийллийг хэрхэн мэдээлэх вэ

Тусламж хэрэгтэй бол заавал хэлээрэй!

2. Мэдээлэхдээ яаж хэлэх вэ? 
    (Дараах мэдээллийг хэлээрэй!)

· Залгаж байгаа өөрийн нэр, утасны дугаар

· Тусламж хэрэгтэй байгаа хүүхдийн хүйс, нас, хаяг

· Дээрэлхэж, зовоож байгаа хүний нэр, хүйс, нас, хаяг зэрэг өөрийн мэдэж байгаа мэдээлэл

※ Тусламж хэрэгтэй байгаа хүүхэд эсвэл дээрэлхэж байгаа хүний талаарх мэдээллийг яг таг мэдэхгүй байсан ч мэдээлэх боломжтой!

Мэдээлэх 
бол 

112

зөвлөгөө 
авах бол 

129!

1. Хэзээ том хүнд хэлэх хэрэгтэй вэ? 
    (Ийм үед мэдээлээрэй!)

· Өөрийгөө эсвэл найзыгаа хэн нэгэнд дээрэлхүүлж байгааг шууд харсан, эсвэл дээрэлхүүлж байгаа мэт 
  санагдаад санаа зовж байвал
· Хажуу айл эсвэл ойр орчмоос найз тань чангаар уйлах, орилох, өвдөж шаналж байгаа чимээ байнга   
  сонсогдвол
· Найзын тань биед маш олон хөхөрсөн газар эсвэл шарх байхад яагаад гэмтсэнийг нь асуухад 
  эргэлзэж байвал
· Улиралд тохироогүй хувцас өмссөн эсвэл маш бохир хувцсыг байнга өмсөж явдаг бол

Тусламж хэрэгтэй үедээ ингээрэй!



Холбогдох байгууллагуудын мэдээлэл

 Хүүхдийн эрхийн үндэсний төв (National Center for the Rights of the Child) 
     (02-6454-8500, www.ncrc.or.kr)
       Бүх хүүхэд аз жаргалтай өсөж хөгжихөд нь зориулсан сайн бодлого боловсруулдаг байгууллага

 Айсаранг (i-Sarang) (02-1566-3232, www.childcare.go.kr) · Хүүхэд асрах төвүүдийн үндэсний        
       нэгдсэн төв (Central Support Center for Childcare) (1577-0756, https://central.childcare.go.kr)
       Эцэг эхчүүдэд жирэмслэлт, төрөлт, хүүхэд асрахтай холбоотой мэдээлэл өгч, мэргэжлийн зөвлөгөө үзүүлдэг        
       байгууллага

 Гэр бүлийн төв (Family Center) (1577-9337, www.familynet.or.kr)
       Гэр бүл илүү эв найртай байхад нь туслах гэр бүлийн зөвлөгөө болон сонирхолтой хөтөлбөрүүдийг дэмждэг        
       байгууллага

 Цагдаа(Police) (112)
       Аюултай нөхцөлд утсаар залгаж, шууд тусламж хүсэх боломжтой.

 Эрүүл мэнд, нийгмийн хамгааллын яамны дуудлагын төв
    (Ministry of Health and Welfare Call Center) (129)
       Хүүхдийн хүчирхийллийн талаар санаа зовж байгаа эсвэл зөвлөгөө авахыг хүсвэл залгаад 
       6 дугаарыг дарснаар мэргэжлийн зөвлөх багштай ярилцах боломжтой.

 Си/Гүн/Гү (Хот, сум, дүүрэг) байгууллага 
     (Si/Gun/Gu (city, county, or district) office)
     Тусламж хэрэгтэй байгаа хүүхдийг биечлэн очиж олж, нөхцөл байдлыг нь шалган аюулгүй 
       байдлыг нь хамгаална.

 Хүүхэд хамгааллын мэргэжлийн байгууллага(Child Protection Agency)
      Хүүхдүүд аюулгүй амьдрахад нь зөвлөгөө өгч, аюулгүй орчинд хамгаалуулж чаддаг болоход нь тусалдаг.

 Хөгжлийн бэрхшээлтэй иргэдийн эрхийг хамгаалах байгууллага  
    (Agency for the Advocacy of Persons with Disabilities) (1644-8295)
      Хөгжлийн бэрхшээлтэй хүүхэд хүүхдийн хүчирхийллийн талаар санаа зовж байгаа эсвэл зөвлөгөө авах 
      шаардлагатай үед мэргэжлийн зөвлөх багштай ярилцах боломжтой.

 Данүри лавлах төв (Danuri Helpline) (1577-1366)
      Хүчирхийлэл болон гэр бүлийн хүчирхийллийн талаар олон соёлт гэр бүлийнхэн санаа зовж байгаа эсвэл 
      орчуулга, хамгаалалт шаардлагатай үед мэргэжлийн зөвлөх багш нар тусалдаг.

Хаанаас тусламж авч болох вэ?

Гэр бүлийнхэнтэйгээ хамт тусламж авч
 болох байгууллагууд юм!

Тусламж хэрэгтэй үедээ ингээрэй!

Хүүхдэд 
зориулсан

Хамтдаа хэрэгжүүлэх,
эерэг хүмүүжил


